КОМИ РЕСПУБЛИКАЛӦН

ОЛАНПАС

«Коми Республикаын спорт да мортӧс ёнмӧдан юкӧнын ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь

      Примитӧма Коми Республикаса

      Каналан Сӧветӧн                                                   2012 вося рака тӧлысь 22 лун

       1 статья. Пыртны «Коми Республикаын спорт да мортӧс ёнмӧдан юкӧнын ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 414 ст.; 2009, 33 №, 619 ст.; 2011, 37 №, 974 ст.) татшӧм вежсьӧмъяс:

          1. 1 статьяса 1 пункт гижны тадзи:

    «1) Коми Республикаын спорт да мортӧс ёнмӧдан юкӧнын оланпасъяс примитӧм, сы лыдын Коми Республикаын спорт да мортӧс ёнмӧдан юкӧнын почёт нимъяс да наградаяс  урчитысьяс (индысьяс);».

          2. 2 статьяын:

          1) 4 пунктын «спортлӧн.» кыв вежны «спортлӧн;» кывйӧн;

           2) содтыны татшӧм 5 пункт:

     «5) Коми Республикаын спорт да мортӧс ёнмӧдан юкӧнын  почёт ним  сетан,  наградаяс козьналан  условиеяс да пӧрадок урчитӧм.».

            3. 3 статьяса 1 юкӧнын:

            1) 2 пункт гижны тадзи:

       «2) Коми Республикаын спорт да мортӧс ёнмӧдан юкӧнын ошкӧмлысь мукӧд форма лӧсьӧдӧм (премияяс, стипендияяс, мукӧд мынтӧм), а сідзжӧ индӧм ошкӧм урчитан да мынтан  ыджда, пӧрадок да условиеяс урчитӧм;»;

              2) 4 пунктса «б» пунктув гижны тадзи:

        «б) Коми Республикаса официальнӧй мортӧс ёнмӧдан мероприятиеяслысь да спорт мероприятиеяслысь   календарнӧй план вынсьӧдӧм да збыльмӧдӧм;»;

              3) содтыны татшӧм 61  да 62 пунктъяс:

           «61) Коми Республикаӧн артмӧдан да спортивнӧя дасьтӧм збыльмӧдан организацияясӧн, а сідзжӧ спортивнӧя дасьтӧм збыльмӧдысь Коми Республика мутасӧ пырысь организацияясӧн, кодъясӧс котыртӧма Россия Федерация, Коми Республика, Коми Республикаса муниципальнӧй юкӧнъяс участвуйттӧг Россия Федерацияса олапастэчас серти спортивнӧя дасьтӧмын федеральнӧй стандартъясӧ   кутчысьӧм бӧрся видзӧдӧм;

       62) Коми Республикаӧн либӧ Коми Республикаса муниципальнӧй юкӧнъясӧн артмӧдӧм мортӧс ёнмӧдан да спорт организацияясӧ, кодъяс пӧртӧны олӧмӧ спортивнӧя дасьтӧм, йӧзӧс примитан пӧрадок урчитӧм;».

              2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мысти, тайӧ Оланпаслӧн 1 статьяса 3 пунктлӧн 3 пунктув кындзи, коді вынсялӧ 2012 вося сора  тӧлысь 1 лунсянь.

               Коми Республикаса Веськӧдлан котырлы вайӧдны ассьыс нормативнӧй инӧда актъяс тайӧ Оланпас серти.

